
OTXARKOAGAKO Euskal Txoko-

ak antolatuta, Justugune ospa-
tuko da bihar Bilboko Arbolantxa

auzoan, Tetuane landan hain zu-

zen ere. Auzo horretan euskal

kultura bultzatzea da antolatzai-

leen asmoa. 30 urte igaro dirá jai
hori azkenengoz ospátu zela.
Baina duela lau edo bost urte

Euskal Txokoabertako baserritar

batzuekin bildu zen, eta Justugu-
ne berreskuratzea lortuzuten.

Historiaz beteriko jai horrek

euskara eta baserri giroa biltzen

zituen, baina Otxarkoaga ingu-
ruan gaztelania zabalduz zihoan

heinean, euskararekin zerikusia

zuen laguztia desagertu egin zen.

Orain dela 35 urte sortu zen au-

zoa, eta bertan ingurune euskal-

dunenek eta erdaldunenek egiten
dute topo. Horregatik, Euskal

Txokoaren helburua euskal kul-

tura sustatzea izan da. «Ez genu-
ke nahi euskal jaia izen hutsean

gelditzerik, eta hori zaila da;
oraindik ez dago oso finkaturik,

baina baikor gaude», diote antola-

tzaileek.

Euskal Txokoa da jaiaren anto-

laketaren arduradun osoa, baina

bertako baserritarren laguntzarik
gabe ezinezkoa litzateke jaia au-

rrera ateratzea. Haiek ezagutzen

11:00: Meza, Goikoetxe base-

rrian.

11:30: Meza amaitu ondoren

txokolatea eta trikitrixa

izango da.

13:00: Bertso saioa, ondoko

bertsolariekin: Jon Maia,

Oihane Enbeita eta Aritz

Lopategi.
14:30: Herri bazkaria dago

antolatuta. Prezioa 900

pezetakoa da (32 libera

inguru). Bazkalostean,

berriz, mus txapelkéta,
herri jokoak eta kantuak.

21:00: Erromeria Lotz taldea-

rekin.

Ekitaldi guztiak Otxarkoaga-
ko Euskal Txokoak antola-

tuak dirá, eta Tetuane Lan-

dan izango dira.

duteondoenjaia.
Euskal Txokoak ez du inolako

dirulaguntzarik jasotzen jaia an-

tolatzeko, eta diru sarrera baka-

rra txosnek ematen dutena da.

Justugune Otxarkoagako berez-

ko jaia da, bertako sustraietan oi-

narritua, baina oraingoz ez da

gehiengoarenjaia. Aurten, Justo

eta Pastor santuen irudiakzahar-

berritu dituzte Elizbarrutiko Mu-

seoan. XVII. mendeko irudi ho-
riek erretaulan gelditzen diren
bakarrak dira.

Goizetlk gauera arte

Euskal jai horretan parte hartu
nahi duenak eguna hasten dene-
tik izango du disfrutatzekopara-
da. 11:00etan emangozaio hasie-

ra jaiari, Goikoetxe baserrian

egingo den mezarekin. Ondoren,
1 l:3oetan hain zuzen, txokolate

jana antolatu dute, trikitrixa doi-

nuekin hatera. Eguerdiko
13:00etan, bertso saio bat hasiko

da. Bertso saioan Jon Maia,

Oihane Enbeita eta AritzLopategi
bertsolari gazteek hartuko dute

parte. Sabelaren doinuek bertso-

ekin bat egiten dutenerako, anto-

- latzaileek herri bazkari bat pres-
tatu dute, 900 pezetaren truke.

Bazkalostean, jandakoakhobeto

barneratçeko-edo, mus txapelke-
ta, herri jokoak, kantuak eta abar

tartekatuko dira giro ezin hobe-

an. Azkenik, euskal jaiari amaie-

ra emateko, erromeria bat izango
da 21:00etatik aurrera, Lotz tal-
dearekin.

Euskal giroa bultzatzea dute helburu jai hauek.

Erromeria zaharra
berrituz

Justugunearen oinarrian erro-

meria bat dago. Gaur egun jada-
nik ez dira existitzen ez San Jus-

toko ermita ez bertan egiten zen

erromeria, baina ohitura zahar

hori berritzea da Euskal Txokoa-

ren helburua. Primo de Riveraren

garaian Bilbo inguruko auzoak

handitu egin ziren, Bilborekin be-

rarekin gertatu zen bezala; mo-

dernizazioak ohitura zaharrak

zanpatu zituen arte.

Azken urteotan Justugunea
ospatu izan da, baina bere koka-

gunea aldatuz.

San Justoko ermitan ospatzen
hasi zen jai hau, besteak beste,

Landazabalen, Marrageroko ze-

laietan eta Otxarkoagako Larra-

tundun egin da. Aurten, igaro
den urtean bezala, Arbolantzako

Tatuane landan ospatuko da

Justugune.


